
ᑮᓇᐅᔭᓕᕆᔨᒃᑯᑦ 

 
 

2008 ᑮᓇᐅᔭᐃᑦ ᐊᑐᖅᑐᓴᑦᐃᑦ ᑐᕌᒐᖃᖅᑐᐃᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᕆᒍᒪᓯᒪᔭᖏᓐᓄᑦ ᑲᑐᔾᔨᖃᑎᖃᖃᑦᑕᓂᕐᒧᑦ 
ᐃᓚᐅᖃᑕᐅᕙᑦᑐᓂᒃ ᐃᓕᓴᕆᔭᐅᖁᓪᓗᒋᑦ, ᐊᔪᕐᓇᖏᓐᓂᖅᓴᐅᖁᓪᓗᒋᑦ ᐱᕚᓪᓕᕈᑕᐅᒍᓐᓇᖁᓪᓗᒋᓪᓗ ᐃᑲᔪᕐᓂᕆᕙᑦᑕᖏᑦ 
ᓄᓇᕗᒻᒥᐅᑦ ᐊᕕᑦᑐᖅᓯᒪᕕᑦᑎᓐᓂ ᐃᓅᓯᑦᑎᓂᓪᓗ. ᑐᕌᒐᖃᖅᑐᑦ ᐱᔭᐅᓯᒪᔪᖅ 8-ᓂᒃ ᑐᙵᕕᖏᓐᓂᒃ ᑐᕌᒐᑦᑎᓐᓂ 
ᐱᓇᓱᐊᖅᑕᕗᑦ ᐃᑲᔪᕐᓂᖃᕐᓂᐊᖅᑐᑎᓪᓗ ᓴᖅᑭᖅᑕᐅᒍᓐᓇᕐᓂᐊᕐᓂᖏᓐᓄᑦ ᒐᕙᒪᒋᔭᑦᑕ ᑎᓕᓯᔾᔪᑎᒋᓯᒪᔭᖏᓐᓄᑦ 
ᓯᕗᓪᓕᐅᔾᔭᐅᖁᔭᖏᓐᓄᑦ. 

2008-09-ᒥ ᓄᓇᕗᑦ ᒐᕙᒪᒃᑯᖏᑦ ᐃᒪᐃᓕᐅᕐᓂᐊᖅᑐᑦ: 

• ᖃᐅᔨᓴᕐᓗᑎᒃ, ᑐᓴᕆᐊᕐᕕᖃᖃᑦᑕᕐᓗᑎᒃ, ᐋᖅᑭᑦᓱᐃᓗᑎᒃ, ᐊᑐᓕᖅᑎᑦᓯᓗᑎᓪᓗ ᐊᖑᓇᓱᒋᐊᖅᑎᑦᓯᔨᓄᑦ ᐃᑲᔫᑎᓂᒃ 
ᐊᑑᑎᖃᑦᓯᐊᖅᑐᓂᒃ ᐃᑲᔪᖅᑕᐅᒍᓐᓇᖁᓪᓗᒋᑦ ᐳᓚᕋᑦᑐᓕᕆᓂᕐᒧᑦ ᐱᓕᕆᕙᑦᑐᑦ; 

• ᑐᓴᕆᐊᕐᕕᖃᕐᓗᑎᒃ ᒪᓕᒐᓕᐅᖅᑎᓕᒫᓂᒃ ᕼᐊᒻᓚᒃᑯᓐᓃᖔᖅᓯᒪᔪᓂᓪᓗ ᐋᖅᑭᑦᓱᐃᖃᑎᒋᓗᒋᑦ ᐱᓕᕆᐊᓂᒃ 
ᐱᕚᓪᓕᕈᑕᐅᓂᐊᖅᑐᓂᒃ ᐊᑑᑎᖃᕈᑕᐅᑦᓯᐊᕐᓂᐊᖅᑐᓂᓪᓗ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᖑᓯᒪᔪᓂᒃ 
ᐋᖅᑭᑦᓱᐃᕙᓪᓕᐊᓂᕐᒧᑦ ᑲᓇᑕᒥ ᑮᓇᐅᔭᓂᒃ; 

• ᐊᑭᑭᓪᓕᒋᐊᕐᓗᒋᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᐊᑐᖅᑐᐊᕐᓂᕐᒧᑦ ᐊᑭᖏᓐᓂᒃ ᐅᑎᖅᑎᓪᓗᒋᑦ ᔭᓐᓂᐊᓕ 1, 2007 
ᐊᑭᒋᓚᐅᖅᑕᖏᓐᓄᑦ; 

• ᑕᐃᒃᑯᓄᖓ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᖏᓐᓃᖏᑦᑐᓄᑦ, ᓇᒻᒥᓂᖅ ᐃᓪᓗᖃᖅᑎᐅᔪᓄᑦ ᐅᕝᕙᓘᓐᓃᑦ 
ᐊᑐᖅᑐᐊᖅᑐᓄᑦ ᐊᓯᖏᓐᓂᒃ ᓇᒻᒥᓂᖃᖅᑎᐅᔪᓂᒃ, ᐃᓪᓗᓕᕆᓂᕐᒧᑦ ᐃᑲᔫᑎᑖᖃᑦᑕᓕᕐᓗᑎᒃ $400 ᑕᖅᑭᑕᒫᑦ ᐊᑐᓂᑦ 
ᐃᓪᓗᒥᐅᖃᑎᒌᓄᑦ; ᐊᒻᒪᓗ 

• ᐊᑐᓕᖅᑎᑕᐅᓗᑎᑦ ᐊᔾᔨᒌᖏᑦᑐᑦ ᓄᑖᑦ ᑖᒃᓯᓕᕆᓂᕐᒧᑦ ᐃᑲᔫᑎᑦ ᑖᒃᓯᔭᓗᐊᓕᖁᓇᒋᑦ ᓄᓇᕗᒻᒥᐅᑦ 
ᐊᔭᐅᖅᑐᐃᒍᑕᐅᓗᑎᓪᓗ ᐃᓕᓴᖅᓯᒍᑕᐅᓗᑎᓪᓗ ᐊᑦᓱᕈᖅᑐᑎᒃ ᐃᑲᔪᖃᑦᑕᕐᓂᖏᓐᓂᒃ ᐊᕕᑦᑐᖅᓯᒪᕕᑦᑎᓐᓄᑦ ᐅᑯᓄᖓ: 

o ᓄᑖᖅ ᖃᑦᑎᕆᔨᓄᑦ ᑖᒃᓰᔭᕈᑎᒥᓂᕐᓄᑦ ᐅᑎᖅᑐᑦᓴᐃᑦ $500 ᑕᐃᒪᙵᓕᒫᖅ ᐃᓛᓐᓃᓐᓇᒃᑯᓪᓗ 
ᐊᑭᓕᖅᓱᖅᑕᐅᒐᑎᒃ ᖃᑦᑎᕆᔨᓄᑦ ᐃᑲᔪᖅᓯᒪᔪᓄᑦ 200 ᐃᑲᕐᕋᐃᑦ ᓄᓇᓕᓐᓂ ᐱᔨᑦᓯᕋᕐᓂᕐᒧᑦ; 

o ᐊᑭᑦᑐᕆᐊᖅᑕᐅᓗᓂ ᐃᓄᑐᖃᖅᓯᐅᑎᓄᑦ ᑖᒃᓰᔭᕈᑎᒥᓂᕐᓂᒃ ᐅᑎᖅᑐᑦᓴᐃᑦ ᒪᕐᕈᐊᖅᑎᖅᑐᒍ 
ᐊᖏᓪᓕᒋᐊᖅᑕᐅᓗᓂ ᖃᓄᑎᒋ ᑖᒃᓰᔭᕐᕕᐅᒋᐊᑐᙱᓪᓗᓂ ᐃᓄᑐᖃᖅᓯᐅᑎᑦ ᑮᓇᐅᔾᔭᑦᓵᖏᑦ, $1,000-ᓂᒃ 
$2,000-ᓄᑦ, ᐊᑐᐃᓐᓇᐅᓂᐊᖅᑐᑎᒃ ᐊᑐᓂᑦ ᐃᓄᑐᖃᖅᓯᐅᑎᑖᖅᐸᑦᑐᓄᑦ; 

o ᓄᑖᖅ ᐃᓕᓐᓂᐊᕈᑎᓄᑦ ᐅᖃᓕᒫᒐᕐᓄᑦ ᑖᒃᓰᔭᕈᑎᒥᓂᕐᓂᒃ ᐅᑎᖅᑐᑦᓴᐃᑦ $65 ᑕᖅᑭᑕᒫᑦ 
ᐃᓕᓐᓂᐊᖏᓐᓇᖅᑐᓄᑦ ᐊᒻᒪᓗ $20 ᐃᓛᓐᓃᓐᓇᒃᑯᑦ ᐃᓕᓐᓂᐊᖅᑎᓄᑦ, ᐃᑲᔪᖅᑕᐅᖁᓪᓗᒋᑦ ᓄᓇᕗᒻᒥ 
ᐃᓕᓐᓂᐊᖅᑏᑦ ᐃᓕᓐᓂᐊᖅᐸᓪᓕᐊᑎᓪᓗᒋᑦ ᐅᕙᑦᑎᓐᓄᑦ ᐃᖅᑲᓇᐃᔭᖅᓯᒍᓐᓇᖅᓯᖁᓪᓗᒋᑦ, ᐊᒻᒪᓗ 

o ᓄᑖᖅ ᓇᒻᒥᓂᖃᖅᑎᐅᔪᓄᑦ ᐱᓕᒻᒪᑦᓴᐃᓂᕐᒧᑦ ᑖᒃᓰᔭᕈᑎᒥᓂᕐᓂᒃ ᐅᑎᖅᑐᑦᓴᐃᑦ, ᑐᓴᕆᐊᕐᕕᖃᓚᕐᓗᑎᒃ 
ᐊᑦᑐᖅᑕᐅᓂᖃᕐᓂᐊᖅᑐᓂᒃ, ᐃᑲᔪᖅᓱᐃᒃᑲᓐᓂᕈᑕᐅᓂᐊᖅᑐᖅ ᐱᕙᓪᓕᐊᔪᓕᕆᓂᕐᒧᑦ 
ᓱᕐᕋᔾᔭᐃᖅᑕᐅᒃᑲᓐᓂᖁᓪᓗᒍ ᓄᓇᕗᒻᒥ ᐃᖅᑲᓇᐃᔭᖅᑏᑦ. 

ᓄᓇᕗᑦ ᒐᕙᒪᒃᑯᖏᓐᓂ ᓂᕆᐅᑦᑐᑦ ᑲᑎᓕᒫᖅᑐᒋᑦ ᑮᓇᐅᔭᐃᑦ ᐃᓯᖅᑕᐅᓂᐊᖅᑐᑦ 2008-09-ᒧᑦ $1.162 ᐱᓕᐊᓐ, $50 
ᒥᓕᐊᓐᓂᒃ ᐊᒥᓱᕐᖑᕆᐊᖅᓯᒪᔪᑦ 2007-08 ᐋᖅᑭᒋᐊᖅᑕᐅᓯᒪᔪᑦ ᑮᓇᐅᔭᐃᑦ ᐊᑐᖅᑐᑦᓴᕆᓚᐅᖅᑕᖏᓐᓂᒃ. 

ᓄᓇᕗᑦ ᒐᕙᒪᒃᑯᖏᑦ ᓂᕆᐅᑦᑐᑦ ᖄᖏᕐᓂᑯᓕᐅᕐᓂᐊᕐᖓᑕ $4.5 ᒥᓕᐊᓐ 2008-09-ᒥ, ᐱᐅᓯᕚᓪᓕᕐᓂᐅᓯᒪᔪᖅ $1.8 ᒥᓕᐊᓐ 
ᐊᑭᓕᑦᓴᑖᕆᓂᐊᓚᐅᖅᑕᖏᓐᓂᒃ 2007-08 ᐋᖅᑭᒋᐊᖅᑕᐅᓯᒪᔪᑦ ᑮᓇᐅᔭᐃᑦ ᐊᑐᖅᑐᑦᓴᕆᓚᐅᖅᑕᖏᓐᓂᒃ. 

ᓄᓇᕗᑦ ᒐᕙᒪᒃᑯᖏᑦ ᓂᕆᐅᑦᑐᑦ ᑲᑎᓕᒫᖅᑐᒋᑦ ᑮᓇᐅᔭᖅᑐᕈᑎᐅᓂᐊᖅᑐᑦ 2008-09-ᒥ $1.162 ᐱᓕᐊᓐ. 91 ᐳᓴᓐᑎᖏᑦ 
ᑮᓇᐅᔭᐃᑦ, ᐅᕝᕙᓗ $970.3 ᒥᓕᐊᓐ, ᐊᑐᖅᑕᐅᓂᐊᖅᑐᑦ ᐊᐅᓚᑦᓯᒍᑎᐅᓗᑎᒃ ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ. ᐊᒥᐊᒃᑯᐃᑦ 9 
ᐳᓴᓐᑎᖏᑦ, ᐅᕝᕙᓗ $98.3 ᒥᓕᐊᓐ, ᑮᓇᐅᔭᖃᖅᑎᑦᓯᒍᑕᐅᓂᐊᖅᑐᑦ ᐊᑭᑐᔫᑎᓄᑦ ᐱᓕᕆᐊᓄᑦ ᐊᕕᑦᑐᖅᓯᒪᕕᓗᑦᑖᑎᓐᓂ. 
 


